
Ceredigion Economic Regeneration Partnership Management Board

COFNODION Y 66ain CYFARFOD A GYNHALIWYD YM MHENMORFA, YSTAFELL AERON 

Ddydd Gwener Mai 26ain 10.30 –12.05pm 

Yn bresennol: Roy Evans (Cadeirydd), Rod Pritchard, Louise Amery, Sian Johnston, Bob Jacques, Hazel Lloyd, Sarah Dykes, Eurfyl Evans, Ruth Davies.
Bob yn ail: Allan Lewis, Ian Roffe, Luned Jones
WEFO: David Thomas, Claire Skingle
Prif Gorff:  Mike Shaw, Alison Kinsey.
Cynghorwyr:
Datganiadau buddiannau.
Dim.

Grantiau Cefnogi Busnes yng Ngheredigion
Atebodd y Prif Gorff nad oedd Stephen Kennedy yn bresennol oherwydd salwch.
Cytunodd y BRhB i wahodd Mr Kennedy i’r cyfarfod nesaf.

1. Ymddiheuriadau
Peter James, Sarah Berry, Ann Rybij, Teleri Morgan.


2. Cofnodion y cyfarfod a gynhaliwyd ar 28ain Ebrill 2006
Eitem 3 Materion yn Codi, Eitem 10, UFA: Gofynnodd cynrychiolydd Siambr Ceredigion a ellid newid yr eitem hon fel a ganlyn:
Diolchodd Rod Pritchard i’r Prif Gorff am yrru’r hysbysiad a dderbyniodd gan Gyllid y Wlad ynghylch ‘Newidiadau i Wasanaethau’ at yr holl aelodau.  Mynegodd bryder mawr ynghylch parhad tynnu gwasanaethau lleol fel hyn a chau holl Swyddfeydd yr Adran Gwaith a Phensiynau yng Ngheredigion.  Roedd ef a Siambr Ceredigion felly yn cefnogi ymgyrch wedi’i harwain gan Ffederasiwn Cenedlaethol y Postfeistri yn erbyn dileu’r cyfleuster ‘Cyfrif Cerdyn’ ac anogodd yr aelodau i lofnodi deiseb brotest y Ffederasiwn. Byddai’r newid hwn, pe câi ei weithredu, yn gwneud rhai swyddfeydd post gwledig yn anymarferol.

Cytunodd BRhB ar gofnodion y cyfarfod blaenorol yn amodol ar y newid uchod. 

3. Materion yn Codi
Eitem 6c.iii.
Mae’r Prif Gorff wedi cysylltu â Choleg Ceredigion a Hyfforddiant Ceredigion Training.  Atebodd y ddau i ddweud na roddwyd digon o wybodaeth gan WEFO i allu gwneud sylwadau ar ddyblygu posibl.
Eitem 6c.iv.
Mae PCA yn chwilio am wybodaeth ar bwy sy’n cynnig yr hyfforddiant hwn yng Ngheredigion a bydd yn hysbysu’r Prif Gorff cyn gynted ag y byddai ar gael.
Eitem 9. Unrhyw fater arall
Adroddodd cynrychiolydd y Siambr y byddai’r Siambr yn falch o dderbyn cyflwyniad ar Amcan 1 yng Ngheredigion.  Byddai hwn yn fwyaf tebygol yn ystod mis Medi a byddant am agor y cyflwyniad i gynulleidfa ehangach.

4. Materion Gweithredu
i. Nododd y Cadeirydd bod aelod BRhB Cyngor Sir Ceredigion wedi newid. Y cynrychiolydd yn awr fydd y Cynghorydd Eurfyl Evans.  Croesawodd y Cadeirydd y Cynghorydd Evans i’w gyfarfod BRhB cyntaf a diolchodd i’r Cynghorydd Ray Quant am ei waith diwyd ar ran BRhB yn y pedair blynedd blaenorol.
Nododd BRhB y newidiadau a chytuno arnynt.

ii. Rhoddodd Undeb Amaethwyr Cymru wybod i’r Prif Gorff am ymddeoliad Lewis Griffith ac am ei olynydd, Aled Jones.  Gofynnwyd i’r FUW a yw Mr Jones am i FUW ei enwebu fel cynrychiolydd y Sector Amaethyddiaeth a Physgodfeydd.  Nododd BRhB yr adroddiad.

5. Materion Strategol
i. Cynllun Gofodol Cymru a ii. Fframweithiau Strategol
Mae swyddogion o ardal Canolbarth Cymru wedi cyfarfod i bennu prosiectau strategol y gellid eu bwydo i’r WEFO eu hystyried.  Enwyd nifer o brosiectau, ond byddai’r rhain yn aros ar y rhestr hyd nes y ceir diffiniad o’r Fframwaith Strategol.  Cododd y Cadeirydd bryderon bod y dull yn dal yn ymddangos fel petai o’r pen uchaf i lawr a bod problem posibl y byddai partneriaethau lleol a’r dull rhanbarthol yn dod wyneb yn wyneb. Mae’r WEFO wedi nodi’n ddiweddar y bydd dwy agwedd i gyd-fynd â’r Fframweithiau, sef (1) Thematig a (2) Daearyddol - y grwpiau cynllun gofodol fyddai sail yr ail.   Er hynny, mae angen eglurhad ar sut y dylai’r amryw grwpiau/partneriaethau roi eu sylwadau ar brosiectau strategol mewn ardaloedd eraill.  
Mynegodd aelodau eu pryderon hefyd ynghylch lle Ceredigion yn y fframweithiau sydd ar y gweill, er bod WEFO ar hyn o bryd wedi dweud bod y trefniadau wedi’u llunio’n fwriadol i fod yn hyblyg.
Cyflwynwyd pedwar syniad ar gyfer prosiectau strategol i’r Prif Gorff a Cheredigion 2020, er nad oedd yr un yn strategol wrth natur, fe’u cedwir fel rhan o ddarlun cyffredinol syniadau yng Ngheredigion.

iii. Strategaeth yr Arfordir
Dyma ddangos cynllunio strategol a Fframwaith Strategol.  Mae Strategaeth yr Arfordir yn flaenoriaeth genedlaethol ar gyfer Cymru yng Nghynllun Gofodol Cymru.  Comisiynwyd ‘Croeso Cymru’ i gyflwyno adroddiad i roi dealltwriaeth ynghylch adfywio ar hyd yr arfordir.  Mae i’w gyflwyno ym mis Mehefin yng ngogledd a de Cymru ac yna bydd yn mynd at ddeiliaid diddordeb i’w ddilysu, ac wedyn ymgynghoriadau gyda’r grwpiau cynllunio gofodol. Dylai’r drafft terfynol fod ar gael ddiwedd yr haf gan roi fframwaith ar gyfer awdurdodau lleol.

iv. Prif Gynllun Aberystwyth
Mae’r cyfnod ymgynghori yn dod i ben.  Gobeithio y caiff ei hyrwyddo fel elfen bwysig mewn fframwaith strategol sy’n cynnwys cyfuniad o lawer o brif gynlluniau trefi tebyg ledled Cymru.  Mae’r dull hwn yn cael ei ystyried gan yr WEFO fel enghraifft dda o fframwaith strategol.  Bydd y ddogfen ddrafft ar gael i wneud sylwadau arni yn ystod Mehefin.

Diolchodd BRhB i’r Cyngor Sir am y diweddara ar yr ystyriaethau Strategol hyn i - iv.

v. Cynllun Datblygu Gwledig
Adroddodd y Prif Gorff iddo dderbyn dogfen ymgynghorol arall ar y Cynllun hwn. Mae’n rhaid ymateb i’r rhan hon erbyn 21ain Gorffennaf.  Mae’r Prif Gorff eisoes wedi gyrru sylwadau o’r BRhB ar un rhan.  Nododd y Prif Gorff y bydd cyfarfod ar Orffennaf 4ydd a 5ed ynghylch Echel 3 a 4.  Efallai y bydd llawer o ddatblygiadau yn y cyfarfod hwn a allai gael ôl-effeithiau ar y sylwadau a wneir gan BRhB.  

Cytunodd BRhB y byddai grŵp ad hoc yn cyfarfod i drafod a drafftio ymateb ar y ddogfen hon a’i hystyried yn ysgrifenedig er mwyn cwrdd â’r dyddiad ymateb.

6. Strategaeth Gymunedol 2020 
Ar 15fed Mai cynhaliwyd Gweithdy ar gyfer Aelodau Ceredigion 2020 er mwyn trafod blaenoriaethau ar gyfer y 6 setliad.  Rhoddodd Alwena Watkins, Cydgysylltydd Cynllun Gofodol Cymru, Canolbarth Cymru gyflwyniad ar y Cynllun a thrafododd Allan Lewis y 6 setliad yng Ngheredigion a’r Gronfa Gydgyfeirio.  Rhannodd yr aelodau wedyn yn grwpiau i drafod rhai o’r prif flaenoriaethau ar gyfer pob un o’r setliadau.  Mae Ysgrifenyddion 2020 wrthi’n crynhoi’r trafodaethau a bydd yn eu gyrru at y Prif Gorff.

7. Amcan 1 yng Ngheredigion 
a. Ceisiadau am gymorth BRhB 
i. Llythyr Cadwynau Ceredigion ynghylch ariannu yn y dyfodol
Rhoddodd y Prif Gorff wybod am lythyr gan swyddog prosiect Cadwynau Ceredigion yn gofyn am gymorth ar gyfer cynigion eraill yn y dyfodol.  Ar ôl trafod, cytunodd BRhB ar ateb tebyg i hyn “bod prosiectau Cadwynau yn gweddu â’r strategaeth leol ac wedi’u cefnogi gan y Bwrdd.  Mae’r prosiectau yn gwneud cyfraniad sylweddol tuag at gyflenwi elfennau yn y strategaeth. Nododd y BRhB fod Cadwynau yn chwilio am fwy o arian gan nad oedd cyfle buan iddynt ymgeisio am fwy o arian Ewrop”. Cefnogodd BRhB nod cyffredinol y prosiectau ond hoffai ystyried pob cais am arian yn unigol cyn cynnig cefnogaeth benodol.  

b. Gohebiaeth Amcan 1 a dderbyniwyd
i. Bwletin y Bartneriaeth 07/06 - rownd cynigion EAGGF ar gyfer newidiadau sylweddol i brosiectau a gymeradwywyd.
Nododd BRhB y bwletin ac nid oedd unrhyw brosiectau yng Ngheredigion a allai fanteisio ar y rownd cynigion hon.

ii. Adroddodd y Prif Gorff dderbyn cylchlythyr gan NIACE Dysgu Cymru ynghylch Wythnos Addysg Oedolion Mai 20-26.  Roedd lle blaenllaw i Ŵyl Ddysgu Aberteifi yn y cyhoeddiad.  Nododd BRhB y cylchlythyr.

iii. Adroddodd y Prif Gorff dderbyn llythyr a DVD gan WEFO ynghylch ‘Making European Funds Work for Wales’.  Yn anffodus nid oedd y ddisg yn gweithio ac felly byddai’r Prif Gorff yn ceisio cael un arall erbyn cyfarfod y BRhB mis nesaf.

8. Gweithredu dros Gymunedau Gwledig (RCA)

Cymeradwywyd Strategaeth Ddatblygu ar gyfer Cynnal Ceredigion am gyfnod o dair blynedd, cymeradwywyd nawdd ar gyfer y flwyddyn ariannol hon yn y rhaglen bresennol (tan Fawrth 2007) gyda chymeradwyaeth ‘mewn egwyddor’ am flwyddyn arall.  Mae trafodaethau ynghylch dyfodol y rhaglen RCA yn parhau, gan y’i hariannir yn uniongyrchol o’r Cynulliad. Mae’r trafodaethau hyn wedi’u cysylltu’n agos ag ymgynghoriad y Cynllun Datblygu Gwledig.  Mae’r Cynulliad yn trefnu diwrnod ymgynghori yn gynnar yng Ngorffennaf i grwpiau LEADER+ a RCA i drafod y Cynllun Datblygu Gwledig (yn enwedig Echel 3 a 4) a dyfodol yr RCA.

Cymeradwywyd y Cynllun Gweithredu a’r arian ar gyfer 2006-7, ac mae rhoi’r cynllun gweithredu ar waith yn dod yn ei flaen. Mae ffeiliau’r astudiaethau achos mentrau cymunedol a chymdeithasol a gomisiynwyd gan Cynnal Ceredigion y llynedd wrthi’n cael eu dosbarthu, gofynnwyd am sesiynau i drafod yr astudiaethau achos hyn yn fanylach gan grwpiau â diddordeb.  

Cydweithiodd Cynnal Ceredigion yn agos â’r Ffair Ariannu a drefnwyd gan CMGC/CAVO a gynhaliwyd ar Fai 11eg. 

Mae Cynnal Ceredigion wedi bod yn cydlynu’r Ŵyl Ddysgu yn Aberteifi a ariannwyd gan Amcan 1 fel rhan o’r Wythnos Addysg Oedolion. Ar ôl y digwyddiad, cynhelir asesiad o lwyddiant yr wythnos i gyd ac o’r gwahanol weithgareddau.

Cyflwynir yr adroddiad ysgrifenedig chwarterol yng nghyfarfod nesaf y BRhB ar ddiwedd Mehefin.

9. Gohebiaeth arall a dderbyniwyd
i.Adroddodd y Prif Gorff iddo dderbyn llythyr gan CMGC/CAVO yn diolch iddynt am eu cymorth a’u cefnogaeth yn eu Ffair Ariannu ddiweddar.  Nododd BRhB y llythyr
ii.Adroddodd y Prif Gorff iddo dderbyn taflen ynghylch gweithgareddau dysgu yng Nghanolbarth Cymru a luniwyd gan NIACE Dysgu Cymru.  Nododd BRhB y llythyr
iii. Roedd y Prif Gorff wedi derbyn hysbysiad ynghylch rhoi band eang ar waith fesul cam yn y cyfnewidfeydd pellennig sydd ar ôl ar ffiniau Ceredigion ac yn y sir; Glandyfi yn Awst 2006 a Rhandirmwyn yng Ngorffennaf 2006.
Nododd BRhB yr adroddiad ac y byddai cyfnewidfeydd eraill ger Aberteifi hefyd yn cael eu rhoi ar waith.

10. Unrhyw Faterion Eraill
Nododd yr aelodau y bu hysbyseb mawr yn y Radio Times a’r wasg genedlaethol yn rhoi sylw i’r Buffalo Ice cream a gynhyrchir yng Ngheredigion, gyda chymorth Canolfan Fwyd Cymru yn y lle cyntaf.  

Bydd lansiad Clwb Clonc Canolfan Deuluol Llandysul yn cael ei gynnal y prynhawn hwnnw – bydd gwahanol aelodau’r BRhB yno.

Rhoddodd WEFO wybod i BRhB mai’r cyswllt ar gyfer Ceredigion yn y dyfodol fydd Claire Skingle.


Cyfarfodydd nesaf y BRhB:

30/06/06 wedi’i ganslo
28/07/06 Ystafell Aeron, Penmorfa, 10.30

25/08/06 Ystafell Aeron, Penmorfa, 10.30

